




















































































Oraingo kontsumo maila estal­
tzera iritsiko bagina oso ondo, 
baina kontuan izan gure natur 
baliabide guztiak xahutu behar­
ko ditugula gure bizi maila man­
tentzeko. Prest bagaude aurrera, 
jendeak hori nahi badu, zergatik 
ez! Baina jarri mahai gainean 
planteamendu hori. Esan jen­
deari itsasoa zentralez beteko 
dugula, mendi eta haran guztiak 
haize-errotez, etxe guztiak eguz­
ki plakez eta etor litezkeen gai­
nerako teknologia guztiak onar­
tuko ditugula. 

Deszentralizaziaa aipatu duzu lau­
garren ainarri. 
]aurlaritzaren Energia Eolikoa­
ren Lurraldearen Zatikako Pla­
nak bi ezaugarri ditu: zentral 
handiak direla eta mendilerroe­
tan daudela. Egitura dago anto­
latuta enpresa handi gutxi 
batzuei etekin asko eta azkar 
emateko. Horretarako zentral 
handiak behar dira, energia iturri 
zehatzak. Mendilerroetara jo 
dute han haizea dabilelako. Men­
dietan haizea dabilela denok 
dakigu. Baina kostaldean, hara­
netan ... ere haizea badago. Euro­
pan eta beste hainbat lekutan 
haize-errota piloa dago indus­
triagunetan eta auzogunetatik 
hurbil. Hemen haize zirkulazio­
en ikerketa seriorik ez da egin 
helburu horri begira. 

Azpeitian, Eusko ]aurlaritza­
ko Energia Saileko kargu politi­
ko bati iaz hitzaldi batean hala 
galdetu nion: "Zarauzko kanpi­
nean errota batek ez al luke 
Gazumen bostek adina energia 
kopuru emango? Erantzuna: 
"Bai, baina inpaktua handiegia 
litzateke". Zeri deitzen diozu 
inpaktua? N atur parkean haize­
errotak jarri eta ohitu egin behar 
dugula diozue eta Zarauzko kan­
pineko errotak hondartzatik 
ikusten direlako, orduan ez. 
Argumentazio klase hori ez 
dugu onartzen. 

Eta deszentralizatuta nala izanga 
litzateke eredua? 
Beharren arabera egokitutako 
energia iturri puntualak antolatu 
beharko lirateke, seguru asko 

kudeatzen zailagoak, baina 
beharretara hobeto egokituta, 
eta inpaktu askoz txikiagoa era­
gingo lukete. Ez dut esan nahi 
bestelako ereduekin oraingo 
beharrak asetzera iritsiko ginate­
keenik, baina bestelako aukera­
rik plazaratu ere ez digute egin. 

Eredu deszentralizatuari segituz, 
sarri entzuna da irtenbide gares­
tiak direla, esate bateraka, 
etxean jarritaka eguzki plakena. 
Egia da. Baina ez delako horre­
lako ereduetan aritu nahi. Ener­
gia iturri puntual txikiak arazoa 
dira orain. Horrek ez du esan 
nahi teknologiarik ez dugunik 
horretan ho betzeko, baizik eta 
dirurik ez dugula horretara bide­
ratu nahi. Konplikatua izanaga­
tik bidea hori da. 

Haize-errotak natur parkeetan jar­
tzen direla esan duzu lehenxeaga. 
la denak daude LlCetan (Euro­
par Batasunak ezarritako babes 
arauak) eta natur parketan, men­
dilerroak hartu dituztelako. Ara­
ban tramitatzen ari diren hirurak 
(Cruz de Alda, 1 turrieta eta 
Arkamo) LlCak dira eta Gazu­
me ere bai. EAEko Lurralde 
Antolaketaren egitura oso hie­
rarkikoa da. Legedi horren 
parean Naturaren Kontserbazio 
Legea eta Europar Batasunetik 
datozen araudiak daude. 

Kontua da Lurralde Antolake­
tarako legedia hain dela anbiguoa, 
haize-errotak babestutako edo­
zein tokitan egin daitezkeela gaur 
egun, besteak beste Europako 
legediaren moldaketa egiteke 
dagoelako eta kontserbazio 
arauak eta neurriak oraindik gau­
zatu ez direlako LlCetan. Gure 
galdera hauxe da: Naturaren 
Kontserbaziorako Legearekin zer 
ari gara babesten? Hasieran esan 
dut, finkatu dizkiguten energia 
beharrak ez ditugula onartzen, eta 
gainera, dagoeneko planteatzen 
ari zaizkigu babestutako eremue­
tan horrelako eragin agresiboak. 
Guk dioguna da: egon pixka bat, 
hau ez da momentua. Naturaren 
kontserbazioaren alde dagoena­
rentzat zuen asmoak oso agresi­
boak dira . • 

INFO~MAZIO GIZA~TEAN 

Aro digitala: liluraren eta 
mesfidantzaren artean 

J on Sarasua, Igor Calzada eta J osu Amezaga mahai-inguruan. Hiru eguneko ikastaroaren 
goiburua: Zein hizkuntza hitz egiten du komunikazio gizarteak? Galdera asko izan ziren 

mahai-inguruan, eta baita ikastaroan zehar ere. 

EHUKO Udako Ikastaro­
etan entzun ahal izan 
genituen hiru hizlariak, 
Donostian. Ikastaroa 
Soziolinguistika I<Juste­
rrak an tola tu zuen eta 
hiru egunetarako zuzendu 
zuen galdera, ondokoa: 
Zein hizkuntza hitz egiten du 
komunikazio gizarteak? 
Mahai-ingurua Hizkuntza 
identitateak identitate bernen 
baitan izenburupean gara-
tu zen. 

Pablo Suberbiola 
moderatzaileak bota zuen 
motorrak berotzeko galdera ("Zer­
tan eta nola aldatuko dira euskal­
duntzat euren burua daukaten 
horiek komunikazio gizarte hone­
tan?"), eta ordutik aurrera, batik 
bat Sarasua eta Calzada elkarri ziri­
kaka aritu ziren. Igor Calzada 
soziologoak -Hizkuntza Politika­
rako Sailburuordetzarako Koordi­
nazio zuzendaria da J aurlaritza 
berrian- azkar azaldu zuen mahai­
inguruan zehar mantenduko zuen 
jarrera: '~fizioa dago sare digitalak 
eta hedabide tradizionalak kontra­
jartzeko. Teknologia berriak ez 
ditzagun baztertu, eta era berean, 
ez gaitzatela liluratu. Birtuala eta 
presentziala kontrajartzea ez da 
erreala". Aro berriko euskalduna­
ren soslaia egiten saiatu zen: sare 
logika duen pertsona, ekintzailea, 
digitala, sozialki irekia, edukian 
kalitatea jaitsiagatik azkartasuna 
hobetsiko duena eta hizkuntzare-

ONINTZA IRURETA 

"Berrikuntzaren aurrean 
antsietate gehiegi ez ote 

daukagun ... " 

JON SARASUA 

"Afizioa dago sare 
digitalak eta hedabide 

tradizionalak 
kolitrajartzeko" 

160R CAllADA 

kin ondo pasako duena. Hala erre­
matatu du: "Diskurtso katastrofis­
ta egin dezaket, baina ez dut nahi". 

Teknologia berriak ihesbide? 
Sarasuaren kezka da teknologia 
berriek ez ote gaituzten liluratu. 
Teknologia berriak zioenean berri­
kuntzari buruz ari zen AHTari 

buruz, berrikuntza arki­
tektonikoari buruz -esa­
terako hemengo taber­
nak Frantziakoekin 
alderatu ditu-... Calzada­
ri erantzunez aitortu 
zuen dikotomiarik ez 
dela egin behar, baina 
emozionalidade neurriz 
kanpokoa ez ote dugun 
ageri galdetu zuen: 
"Halakoa da hizkuntza 
politika; orain erabilera, 
gero teknologia berriak. 
Arrenkura bat dut. 
Azken hamarkadetan 

diskurtso soziolinguistiko zorro­
tzik gabe gabiltza, ez diskurtso 
publikorik eta ez sozialik. Ez ditza­
gun teknologia berriak ihesbide 
moduan erabili". Teknologia 
berrien azken portua noraino joan­
go den ez omen dakigu. Fluxuak 
eta errefluxuak izaten omen dira, 
agian aro hau epe laburreko booma 
izango da eta gero nekatu egingo 
gara. "Agian XXII. mendean 
gutxiago bidaiatuko dugu. Berri­
kuntzaren kontua erlatibizatzen ari 
naiz. Agian, sare birtualak eroriko 
dira, baina interakzio fisikodun 
sareak ez". Bertsolaritzaren adibi­
dea jarri zuen. Motzean esanda, 
bertsolaritzak aurrera egingo du 
bertsoa.com webgunerik gabe, baina 
ez bertso eskolarik gabe. 

Calzada kontraerasoan: berri­
kuntza teknologikoak ekarri behar 
du berrikuntza soziala. Berritzailea 
izatea da bertsolaritza eta jazza 

«Badu zentzurik euskarazko telebistaz hitz egiteak?» 
Mahai-inguruan parte hartzeaz gain, bi hitzaldi eman 
zituen Josu Amezaga EHUko irakasleak, horietako 
bat Euskara digitalizazioaren garaian izenburupean. 
Gaia konplikatua dela esan zuen eta euskarak aro 
berri honetan (zalantzati erabili zuen aro berri esa­
moldea) nolako tokia izango duen misterioa del a 
aitortu zuen. Uzkur ibili zen aurreikuspenetan, baina 
etorkizunerako pista politak eman zituen. 

Bidean geratu diren hizkuntzak 
Idazkuntza sortu zen, inprenta asmatu zen eta argazki­
irrati-telefonoaren garaia heldu zen. Hiru aldaketa 
horien ondorioz hizkuntza batzuk hegemoniko bihurtu 
ziren, beste batzuk herri hizkuntza, besteak nazio hiz­
kuntza. Euskara itzalean geratu zen eta aldaketa horiei 
inolaz ere aurre egin ez zietenak desagertu egin dira. 
Teknologien eragina hizkuntzengan nabaria da. 

Zer ekarriko du digitalizazioak gure hizkuntzara? 
Misterioa da. Eta zer ekarriko du gure gizartera? 
Hori ere misterioa. Amezaga ez da apologeta, ezta 
apokaliptikoa ere (berak esanda). 

Egoeraren lau arrasto 
,¡ Satelite bidez 80 bat hizkuntza ikus-entzun daitez­
ke. Horietako bat euskara da. 
,¡ Euskara medio guztietan dago. 
,¡ Interneten lehen 40 hizkuntzetako bat da. 

,¡ 382 aplikazio informatiko baino gehiago daude 
euskaraz. 
,¡ 200.000. erabiltzaile Interneten. 
Amezagak ez dio ondo ala txarto goazen, dioena da 
euskarak digitalizazio aroan egon beharra daukala. 

Bihar zeri deituko diogu telebista? 
YouTube-ko bideoa ikustea telebista ikustea al da? 
Bukatu da sofan familia osoa eseri eta telebista 
ikusten zeneko garaia. Telebista, telebistan, ordena­
dorean, sakelakoan ... ikusten dugu. Telebista kuali­
tatiboki aldatu da: tematikoak daude, orotarikoak ... 
Eskaintza izugarri igo da. 

Eskaintza orokorra igo da, eta euskarazkoa ere 
bai: ETB1, ETB3, laster ETB4. Hamaika Telebistak 
lehenengoa abian jarri du Bilbon. Tokiko Telebistek 
euskaraz egiteko kuota izango dute. Hemendik urte 
batzuetara 20ren bat kanal euskaraz. Euskara hor 
egongo da. 

Euskaraz kanalak ala edukiak sortu? 
Kanal eleanitzak datoz. Zuk aukeratzen duzu zer ikusi 
eta zuk aukeratzen duzu zein hizkuntzatan ikusi, azpi­
tituluei esker, bikoizketari esker, itzulpen automatikoa­
ri esker ... Erakunde publikoek ez lukete hobeto eus­
karazko telebista kanalak sortu baino euskarazko pro­
duktuak ekoiztu eta beste kanalei eskaintzea? Eta are 
gehiago, besteen produktuak itzultzen aritzea? 

, , 
~ ___________ ______________ _ ______ _ ______________________________ _ _ __ ____ _ _____ _ __________________ _ ____ _ _____ _ ____ _ ______ _ ____________ _ ___________________________________________________________ 4 

uztartzea, adibidez. Berritzailea 
izatea ez da gauzak beste modu 
batera egitea "modernitoak" gare­
lako. Ondoren, Sarasuak diskurtso 
soziolinguistiko zorrotzaren gabe­
ziaz esandakoari heldu zion: 
"Errealitatea ikertu? errealitatean 
sartu egin behar dugu, sortu deza­
gun errealitate berria". J on Sara­
suak: "Berrikuntzaren aurrean 
antsietate gehiegi ez ote daukagun, 
hori bakarrik esan dut, ilusio gehi­
txo bezala ... Jarraidura eta irekidu­
ra binomioa aipatuko dut. Lehen­
dik datorrenaren fluxuari heltzeko 
sena behar dugu eta garaian garai-

koari heltzekoa ere bai". Alabaina, 
bereari eutsi zion: "Ez dakigu zer 
daukagun, alzehimerra, minbizia, 
katarroa ... Hori bai, eskanerra 
badaukagu, teknologia, alegia". 

Mahai-ingurua bururatzera doa, 
Calzada eta Sarasua mokoka ari 
dira. Sarasuak azken aurreko 
kanoikada bota du: "Calzadaren 
aldarteaz identifikatuta sentitzen 
naiz, nik ere uste dut eraiki egin 
behar dugula. Baina hainbesteko 
eskaintza uholdea pixka bat fikzioa 
da. Kantitate eta kalitate handiko 
inputa daukagu. Seme-alabek zer­
gatik egingo dute mikrogunearen 

alde? Nire ardura-komunitatea 
euskara da eta erabilera-komunita­
teak dira portugesa, gaztelania eta 
ingelesa pixka bato Gure seme-ala­
bak ez ditugu hezi ardura-komuni­
tatean". Calzadak: "Ezin diegu 
eskatu guztiei arduradun izatea". 

Mahai-ingurua bukatzera doa 
eta Sarasuak aitortu du nahi baino 
gehiago erlatibizatu duela agian, 
eta bukatzeko teknologia berrien 
aldarria egin nahi du: "Munduko 
beste toki askotan ez dute, baina 
guk badugu berrikuntza eta erai­
kuntza sena" . • 

Babeslea: Getxoko Udala 

TALArAN 

Lan erreforma 
edo finantza erreforma? 

Bankaren arduradunek (Espainiako Bankua, Europako 
Banku Zentrala, BBVA, Santander ... ) eta patronalekoek 
herritarrak estutzen gaituzte kaleratzea merkatzeko, solda­
tak jaisteko eta babes soziala murrizteko. "Lan erreforma" 
deitzen diotenaren neurri-sorta da hori; beharrezkoa, diote,' 
gaur egungo finantza krisitik ateratzeko. Lehenengo patro­
na la izan zen, gero banku pribatu handietako presidenteak, 
eta joan den astean, Espainiako Bankuko eta Europako 
Banku Zentralekoak, apustu horrekin tematu direnak. Agin­
tean dagoen kapitalismo basatiaren eta bera ordezkatzen 
duten alderdi politikoen apustua da. Ez dute lotsarik foro 
publikoetan, egun batean bai eta bestean ere bai, kontu hori 
ateratzeko. Hori bai, foro horietan euren ekimenak txalotzen 
dituzten enpresari eta bankariez inguraturik egoten dira, 
enpresariek mozkin handiagoak lortzen jarraitzeko eskatzen 
dituzten ekimen berdinak baitira, krisian gauden arren. 

Horrelako lan erreformarekin ausartzen direnak dira, hain 
zuzen, langabezia zifra larriak sortzen ari den krisi ekonomi­
koaren arduradunak. Horiek ez dute finantza erreformarik 
proposatzen. Nahi dutena da langileak izatea, erreformen 
bidez, beraiek eragindako krisitik aterako dituztenak. Orain­
txe bertan premiazkoa da gaur bezalako krisia ezinezko egin­
go duen egiazko finantza erreforma. Hipoteka-basurak eta 
merkatuen kutsadura eragotziko duten neurriak premiazko­
ak dira. Neurriak espekulazio operazioei ihes egiteko; ban­
karien eta exekutiboen soldata milioidunak eragozteko; 
kapitalista eta bankariak ezkutatzen diren paradisu fiskalak 
ezabatzeko; enpresa eta kontsumitzaileei kredituak errazte­
ko; mozkinak eta dibidenduak kontrolatzeko ... Gaur, pre­
miazkoena, finantza erreforma da. Langileak nahikoa lan 
erreforma jasaten ari dira. 

Rikardo Arregi saria 
Gorka Bereziartuarentzat 
ARGIAKO KAZETARIAK Rikardo Arregi Kazetari 
Berria saria jaso zuen joan den asteburuan, Ando­
aingo Udalaren eskutik. ARGIA aldizkarian argitara­
tutako artikuluetan erakutsitako sena, kritikotasuna 
eta ausardia saritu ditu epaimahaiak. Saria jasotako­
an Bereziartuak (Hernani, 1984) hitz hauek egin 
zituen: "Euskarazko kultur produktu 'izar' bat kriti­
katzea, argudio asko emanda bada ere, arrisku han­
diko kirola da gaur egun. Kazetariak, hala ere, eraba­
kitzen badu bustitzea, iritzia ematea, kultur 
produktu hontaz edo hartaz zer uste duen esatea, 
eta iritzia oso onbera ez bada, eskandalu txiki bat 
sortzen da, jarraian funtsik gabeko eztabaida bat, eta 
azkenean, kazetaritza da galtzen ateratzen dena". 

Sari N agusia Olatz Simon ETBk Txinan duen 
korrespontsalak jaso zuen. Epaimahaiaren Sari 
Berezia Euskadi Irratiko Kostaldeko trena saioko lan­
taldeak irabazi zuen eta Ohorezko Aipamena Ttipi­
Ttapa komunikazio egitasmoak. 

i='·j='ji ___________________________________________________________________________________________ _ 
Gotzon Barandiaranek Gaur 8n esanak: "Orain, 
alderdi abertzale espainola Ajuria Eneko agintean 
dagoela profitatuz, euskarazko kulturari abertzale 
kutsua kendurik orain arte arreta fitsik jarri ez dio­
ten gure herrikideengana hurbiltzeko ahalegina eska­
tu zigun Martinez de Lunak ARGIAn. Gauza bera 
egingo ote dute espainolek, frantziarrek, ingelesek 
eta amerikarrek? Euren kulturari kutsu abertzalea 
kenduko ote diote euren kultura derrigorrez kontsu­
mitu behar dugunok uzkurrak izan ez gaitezen?". 

$
- ----------------------------------------------------------------------------~ 

Honelako albisteak egunero irakurtzeko, j 

jaso hari@ DOAN e-postaz: ¡ 
i www.argia.com/harpidetza_haria.php i 
! __________________________________________________________________________________ 1 

ARGIA.COMek Interneten aritzeko kazetaria behar du 

Eskatzen da: 
• Interneteko kazetaritzan esperientzia 
• Bideogintzan esperientzia (grabazioa, edizioa) 
• Euskalgintza eta euskarazko merkatua ezagutzea 

Lanpostuan interesa izanez gero, uztailaren 7a baino lehen, 
"Kazetaria" erreferentzia adieraziz. 

Kontuan hartuko da: 
• Antzeko lanetan eskarmentua 
• Multimedia euskarrietan lan egiten jakitea (animazioak, 

infogramak ... ) 
• XHTML lengoaiarekin eta CSS estiloekin lan egiten 

jakitea 
• Programazio ezagutza izatea 
• Frantsesaren eta ingelesaren ezagutza 
• Taldean lan egiteko gaitasuna 

~arGia 

XABIER LETONA ______________________________________________________________ ___ 

MALTZAGATIK 

Garoña 2011: garaipena atzamar puntetan 

[CbuÍlj~taI~llzentral nuklearra 2011 n 
itxiko da azkenean. Ez da onena, baina 
ezta txarrena ere. Egia esan, aukera 
okerren artean zuzenetakoa da, bete­
tzen bada bederen eta jadanik badiru­
di Espainiako Gobernuak oso gaitza 
izango lukeela atzera egitea. 40 urte 
egitean itxiko litzateke modu horreta­
ra, eta Espainiako Segurtasun Nuklea­
rraren Kontseiluak emandako ahol­
kuaren aurka; duela gutxi erakunde 
honek erreforma batzuk eginez gero 
zentralak beste hamar urtez lanean 
jarrai zezakeela ebatzi zuen. 

Erabaki hau ekarpen bat gehiago 
da nuklearrik gabeko Espainia horre­
tarantz eta, zalantza barik, lasaiago lo 
egiteko arrazoi bat gehiago ere euskal 
herritarrentzat. 

Familia asko bizi da zentraletik, 
baina langileen egoera ezin da arrazoi 
nagusi bilakatu, euren ogibidea gaine­
rako biztanleentzat arriskua eta zabor 
nuklearraren hipoteka badakar. Langi­
leei bestelako irtenbideak topatu 
behar zaizkie eta, horretan bai, era­
kundeek zerikusi handia dute. Baina 
baita zentrala kudeatzen duen Nucle-

eskualdearen etorkizuna prestatzera 
bideratu beharko litzatekeelako. 

Ij~,tflllt!lt4 bat egin du Egunkaria 
auziaren defentsarekin eta auzia 
behin-betiko ixtea eskatu zuen joan 
den astean. Botin auziaren jurispru­
dentziaren erabilera izan da auziaren 
itxiera eskatzeko orain arteko argu­
dio nagusia, baina orain defentsak 
bigarren bat ere erabili du eta akaso 
le he na baino sendoagoa gainera: 
alegia, ezin da Egunkaria auzian era­
bili jadanik 18/98ko auzipetuak zigor­
tzeko erabili den dokumentazio bera. 
Auzi hartan, 90eko hamarkadaren 
hasieran ETAri atzemandako paper 
entzutetsuak medio -Udaletxe 
proiektua ... - ETArekin harremana 
zuen egunkaria Egin zela ondoriozta­
tu zuten, beraz ezin da Egunkaria 
izan; eta gainera, Xabier Alegria 
18/98koan zigortua dago horrexega­
tik eta ezin da pertsona bat birritan 
gauza beragatik auzipetu. 

Hemerotekara jo dut eta ikusi dut 
El País-eko Jose Yoldi kazetariak 
2008ko maiatzeko artikulu batean 

norrek berak ere, zentral batek legez jadanik aurreratzen zuela orain fiska­
iraupen zehatza baldin badu, eta hori lak egin duena gerta zitekeela. Lehe­
egiaz sinesten bada, bere bizi garaiko nago ezaguna bazen ere, informazio 
etekinen zati bat bertako langileen eta horretan aipatzen du, halaber, no la 

2001 ean Guardia Zibilaren kapitain 
bat Egunkaria Auzia irekitzeko eskae­
rarekin joan zitzaion Baltasar Garzorii 
eta honek atzera bota zuela, paper 
horiekin Ekin-eko auzia jorratzen ari 
zelako, eta ez zuelako helduleku juridi­
korik ikusten. Juan del Olmo epailea­
rengana joan zen orduan, honek auzia 
onartu eta hortik aurrerakoa ezaguna 
da guztiontzat. 

Baina Garzonek 2001 ean bakarrik 
ez, 2003ko otsailaren 26an ere, Egun­
karia operazioko lau atxiloturi jarritako 
espetxe aginduaz informatzen zue­
nean, Yoldik berak aipatzen zuen Bal­
tasar Garzonek dokumentazio hau 
erabilia zuela 1998an Egin ixteko. Ale­
gia, Auzitegi Nazionalean askok oso 
argi zutela juridikoki auziak duen ahu­
leziaz. Euskal gizartearen gehiengo 
oso zabalak hasieratik argi izan du 
Egunkaria auziaz PPk egin zuen erabi­
lera politikoa. Orain badirudi "patata 
beroa" juridikoki ere gainetik kentzeko 
bidea egiten ari dela, eta logikoena 
hori litzateke, baina erabakia tribuna­
laren esku da oraindik. Ebazpen hau 
Egunkaria auziko atal nagusiari dago 
lotua, baina pentsa liteke fiskala eta 
defentsen eskaria onartzen bada, atal 
ekonomikoaren ikuspegia ere asko 
aldatuko litzatekeela. 

Net Hurbil 
PELLO ZUBIRIA 

OmarBongo 
Fran-;afri que-re n 

xefahil da 
Ekainaren 8an Bartzelonan hil zen Ornar Bongo, 41 urtez 

Mendebaldeko Afrikako Gabonen presidente egona. Inperio 
galduaren arnetsetan bizi diren espainolek ez bezala, 

Frantziak kolonia sare zabala dauka rnunduan. Tartean 
"Fran~afrique" bataiatu dena. Bongo zeukan kapataz. 

LAU HAMARKADATAKO MAITASUN 

interesatua eduki dute elkarrekiko 
Frantziak eta Ornar Bongok, 
73rekin hil berria den Gaboneko 
presidenteak. Asteotan asko idatzi 
eta hitz egin da harreman horiez 
Frantzian. Franfafrique bataiatu 
duten horretan -metropoliak gaur 
ere lehengo kolonia-ohiekin osatuta 
daukan sarean- paper berezia joka­
tu du 41 urtez Ornar Bongok. Izan 
ere, enpresagizon eta politikari 
frantsesen eskumakila izateaz gain, 
Bongok zuzenean eskuhartzen bai­
tzuen Frantziako Errepublikaren 
barrunbeetan. 

Rue89 agerkari digitalak "Bongo 
eta Frantzia, berrogei urte kolpe 
gaiztoka" izendatu artikuluan bideo 
batzuk itsatsi ditu, liburu askok 
baino hobe argitzen dutenak buru­
zagi afrikarraren boterea. Lehen 
bideoa 1968koa da: Charles De 
Gaullek Parisen ongietorria egiten­
dio orduan Albert-Bernard Bongo 
izena zuen presidente berriari. 
Bigarrena 1970koa da eta harrera 
Georges Pompidouk egiten dio. 
Hirugarrena 1977koa da, Giscard 
D'Estaingen garaikoa. 

Laugarren bideoan, 1984an 
Fran<;ois Mitterrandekin ageri da 
oturuntza egiten Gaboneko hiribu­
ruan, Librevillen. Bostgarrena 
1996koa da, Jacques Chirac presi­
dente zenekoa. Seriea argazki batek 

errematatzen du: Nicolas Sarkozy 
2007ko uztailean Librevillen Bongo­
rekin autoan jende oldearen erdian. 

Sarkozyk presidentetzarako kan­
painan, duela bi urte, esana zuen 
arras aldatu behar zuela Afrikareki­
ko Frantziaren politika, eta ez zuela 
diktadorerik edukiko lagun. Hau­
teskundeak irabazi eta egun gutxita­
ra, Gabonera egin zuen lehenbiziko 
bisita. Denak berdin segiko zuela 
seinale ... eta Ornar Bongok zeukan 
indarraren adierazle. 

"Frantziarik gabe Afrika txofe­
rrik gabeko autoa bezalakoa da. 
Baina Afrikarik gabe Frantzia, gaso­
linarik gabeko kotxea". Formula 
horretan laburbildu zuen Bongok 
Fran<;afriqueren muina. Ekuazioa­
ren bi zatietan eragin zuen 41 urtez, 
eta heriotza ez beste inor ez 
zitzaion gailendu. 

Gabon herrialde txikia 1960an 
iritsi zen independentziara. Parisek 
Léon M'Ba onartu zuen lehenbizi­
ko presidentetzat. 1967an hil zen 
M'Ba. Honen ordez, frantsesek 
hautatu zuten Frantziako armadan 
ofiziale izandako funtzionari gaz­
tea, Albert -Bernard Bongo. 32 urte­
rekin -eta bozketetan sikulusaltsa 
ilun asko egin ostean- lortu zuen 
lehendakari izendatzea. 

1973an musulman bihurtu zen, 
Ornar izena hartuz. Motibo sendoa 
zuen horretarako: petrolioaren lehen 

shock famatuaren erdian, urre bel­
tzean aberatsa den Gabon OPEPen 
sartu nahi zuen. Baita lortu ere. 

U rte horietan Alj eriak bere 
petrolioa nazionalizatua zuen eta 
frantsesek iturri ziurragoa behar 
zuten. Gabonen aurkitu zuten. 
Hortik aurrera garatu zen Ornar 
Bongoren agintearen beste alder­
dia: metropolian norbait izatea. 

Frantziako alderdiei lagunduz 
2007tik aurrea hil arteraino auzibi­
deetan ibili da Bongo Parisen. 33 
ondasun zeuzkaten berak eta bere 
familiak (etxeak, hotel pribatu bat, 
apartamenduak. .. ) presidente solda­
tarekin ere justifikatu ezinezkoak. 
Bongorekin batera beste lau presi­
dente zeuden auziperatzeko bidean: 
Kongoko Denis Sassou-Nguesso, 
Burkina Fasoko Blaise Compaoré, 
Angolako Eduardo Dos Santos eta 
Ekuatore Gineako Teodoro Obiang. 
Baina justu aurten, epaileek dossie­
rra itxi dute betiko. 

Politikari askok arnasa hartu du 
Bongo epaituko ez dutela jakinda. 
Gabongo presidenteak asmatu baitu 
alde askotara egiten jokoa. Laburbil­
duz: petrolioarekin eta beste lehen­
gaiekin Gabonek eskuratzen dituen 
diruak bere familiak kontrolatzen 
ditu, eta diru horren zati bat aspaldi­
tik erabili du Frantziako politikan 
esku hartzeko. 



Nicolas Sarkozyk Bongorekiko 
harremana esplikatu izan du esanez 
esker onez hartzen zituela Gabone­
ko politiko zaharraren aholkuak. 
Aldiz, Giscard D'Estaingek publi­
koki aitortua du aho/kuok dirutan 
ere eman izan dituela Bongok. Gis­
cardek esan dezake klarki ... bera 
eskupekorik gabe utzi zuelako. 
Berriro presidente izateko lehian 
zebilela, Bongok Mitterrand sozia­
listari diru asko eman zion, Giscard 
enteratu, Gabonekoari esan eta 
honek aitortu egin omen zion: 
"Telefonoz deitu eta 'N ola jakin 
duzu?' esan zidan. Hor eten nituen 
harekikoak betiko". 

Gaboneko petrolioa manejatzen 
zuen Elf-Aquitaine korporazioaren 
ingurumarietan hamaika eskandalo 

piztu zen, klase guztietako politiko­
ak zikindu zituztenak, izan sozialista 
edo izan Charles Pasqua bezalako 
estadista ki:xkalgaitzak. 

Bitartean, bere zorupean aberas­
tasun itzelak dituen Gaboneko herri­
tarren ehunetik 70 txirotasunean 
bizi dira. Survie elkarteak behin eta 
berriro salatzen duenez, kontutan 
harturik biztanleko Barne Produktu 
Gordina Gabon 84. da munduko 
herrialdeen artean, baina giza gara­
penaren araberako zerrendan 119. 
posturaino makurtzen da. 35 postu 
atzerago, horra Franc;afrique kon­
tzeptuaren oparia gabondarrei. 

Librevilleko agintariek buruhaus­
te handiegirik eduki ez dezaten, 800 
soldadu dauzka han Frantziak. Presi­
dentearen zaindaritza ere frantsesen 

ZINKUNEGI 
OPTIKA 

Garantia. 
Egunez egun zure konfiantza geureganatzen dugu, 

produktu berriak eta zerbitzu berriak etengabe bilatuz. 

Hernani, 23 . 20004 Donostia . T. 943420624 . zinkunegi@euskalnet.net 

e TERmOmETROn e 

esku dago. Frantziarren esku daude 
inbertsioen 0/080. 

41 urte luzez agindu izanak adie­
razten du Omar Bongok esku ezker 
gozoa bezala eskuin bortitza ere 
errukirik gabe usatu zituela. Oposi­
zio politikoa kate motzean lotuz eta 
petrolioak ekartzen dituen diruen 
erabileraren kontrol garbia eskatzen 
dutenak isilaraziz. Azkenean G·abo­
nen Estatua eta Omar Bongoren 
familia nahasteborrastean daude bil­
duta. Bestalde, Bongotarrek Fran­
tzian bezala munduan, paradisu fis­
kaletan batez ere, halako altxorrak 
baldin badauzkate, proportzioan 
izugarriak izan behar dute korpora­
zio frantsesen etekinak. 

Azken urteetan konplikatu egin 
zitzaion bizimodua Bongori. Osa­
suna ahul, sendatu ezin zuen kan­
tzer bat zela medio, eta gero eta 
ikerketa gehiago bere ondasunez. 
Frantzian bertan irudia zikintzen 
ari zitzaion. Biktimarena egitea 
bururatu zitzaion orduan. 

2007ko abenduan, agintera iritsi 
zeneko 40. urteurrenean, honela 
mintzatu zitzaion populuari: "Bada­
kit gure errepideak, osasungintzako 
eta hezkuntzako azpiegiturak, gure 
garraiobideak. .. badakit asko honda­
tu direla urteotan. Gabon gaur egun 
ahultzen dute etnizismoak, kliente­
lismoak, negozio errazen irrikak, 
ustelkeriak, gehiegizko politizazio­
ak. Horra zerk gangrenatu duen 
aginte publikoa". Oposizioaren 
erretolika bereganatu eta kito . • 

www.argia.com/nethurbil.php 
helbidean, gai honi buruzko informazio 
gehiago eta Interneteko loturak. 

n Z H E n n 

Gorroto zattut! 
rakasleok, ohituraz edo jardueraz, 
negatibotik has ten gara eta nik ere 
horixe egin behar dut, ohiturei jarrai­
tuz. Kurtsoa gainditu ez dutenen 
kasuak aztertzen jardun ohí dugu ez 

gainditu dutenei zorionak nola eta zergatik 
eman eztabaidan. Ba, bukatu da kurtsoa eta 
nik, berekiko izan ditudan sentipenak bota 
nahiko nituzke, hementxe, ARGIAk eman 
diezaien falta duten argitasuna. 

Gorroto zaitut, zu, kurtso bukaera, ikas­
leen negar eta zotinak ikusarazten dizkidazu­
lako. Urte osoan arpa jotzen aritu direnenak 
lehenik eta suerte kaxkarra izan dutenenak 
segidan. Edo merezita suspentsoa daukanare­
nak. Gorrotoa areagotzen zait gainera, ikasle 
horiek eta beren aita-amek (asko eta askok) 
helburu eta bid e berberak darabiltzatelako 
aprobatua lortzeko: "Joe, baino hori bakarrik 
daukat! Joe, 3,5/4 daukat, ezin diazu horre­
gatik suspenditu!" Helburua ez dutelako 
ikastea eta jakitea, aprobatzea eta itxura egi­
tea baizik. Aurtengo oinazea hurrengo 
urteari erantsi eta urtero berdin eginez, 
aurrera jarraitu halako batean lehertzen den 
arte. Ohartu gabe, zenbat eta beranduago 
lehertu orduan eta okerrago dela; orduan eta 
zauri sendaezinagoak sortzen dizkigula. A, 
eta konturatu al zarete, gainera, aprobatu 
beti ikasleak egiten duela eta suspenditu, ia 
beti, irakasleak? Gorroto dut bere hutsak 
aitortzen eta onartzen ez dituenaren justizia­
rik -nortasunik- eza ere. 

Maite zaitut kurtso bukaera, bukaera guz­
tiek bezala hasiera berria hurbiltzen didazu­
lako; jende berria eta egoera ezezaguna. 
Maite zaitut, ikasle nahiz guraso askoren jen­
detasuna eta egin dudan aren aitorpena jaso­
tzen dudalako; ikusarazten didazulako, 
oraindik ere badela gauza positiboak balora­
tzeko joera eta gaitas una duen jendea. Are 
gehiago maite zaitut, emandako urratsak 
zentzuz antolaturik eman ondoren, itxurake­
ria eta tranpara datorrenari begiak irekitzeko 
beste, argudio eta komentzitzeko dohain 
badudala ohartarazten laguntzen didazulako. 

Gorroto zaitut, urte osoan lankide izan 
ditudan eta lagun bihurtu ditudan/ nauten 
hainbat langile-irakaslek utziko dutelako ikas­
tetxea eta beren esperientzia eta izaera abera­
tsa galduko ditugulako. Gorroto zaitut, kurtso 
bukaeraro ikusten dudalako gure gidarien 

ausardia falta edo gehiegizko atrebentzia 
altxor hori galtzen uzteko; eta pertsona 
horien ego era animikoak eta autoestimuak 
hartzen duen pasaragatik. Udan atsedena 
lasaitasunez gozatu behar dutenean, kirioak 
tenk edukiko dituztelako, nork, noiz eta 
norako deituko dieten zain edo zerrende­
tan, zein aukera izango duten, ameskaizto­
en ihesi. Eta, ni hezi asmotan nabilen gazte 
horien etorkizuna, utziko gaituzten hauen I 

aurpegietan islatuta ikus dezakedalako, 
beraiek nire/ gure aurpegietan paso egiteko 
joera nabaritzen duten gisa berean. 

Maite zaitut kurtso bukaera, gazte hauek 
lanleku berri eta hobea izateko aukera eskura 
izan dezaketelako; lankide abegitsuagoak; 
gidari ausartagoak; lanerako konfidantza 
gehiago; ikasle saiatuagoak eta ongi egina 
eskertzen dutenak izan ditzaketelako bidela-

gun; aurten prestatu duten materialak, iaz 
bezala hutsetik ha si beharrik gabeko, egoera 
"pribilegiatuan" jarriko dituelako ... eta 
horrekin eskolak, ikasleek, gurasoek eta 
gizarteak irabaziko duelako. 

Gorroto zaitut urtero-urtero erabat hus­
tuta iristen naizelako helmugara. Jenioz bero 
eta pazientziaz huts; arrastaka eta ez arrakas­
ta, hori da ego eraren hitz adierazlea. Ezer 
gabe, ontzi huts konplexuz eta hurrengo 
urterako nola bete asmatu ezinik aurkitzen 
naizelako. Diru truke egin daitekeen biluzte­
rik gordinena egitera behartzen nauzulako 
urtea joan eta urtea etorri. Eta datorren kur­
tsoan ikasle berriek horrelaxe utziko nautela­
ko, ustez berriturik hasi eta trapu zahar 
baten pare, bizitza patu puta bat baizik ez 
dugun sentsazioz! 

Maite zaitut kurtso bukaera, zuk adieraz­
ten didazulako, iaz bezala aurten ere, eman 
behar nuen dena eman dudan ala ez. Hutsik 
bukatzearen etsiarekin batera, eginbeharrak 
ongi bete izanaren poza biziarazten didazu-

lako. Nik eman nezakeena eta nire hoberena 
eman dudalako eta, esperientzian oinarriturik 
seguru nagoelako, urte asko baino lehen, aur­
ten ikasle edo lankide izan dudanetakoren 
batek, alaituko nauela jaso duenaren aitorpe­
nen batekin edo neuk ikusiko dudala neure 
begiz, noraino iritsi den eta nola diharduen; 
edan zuen ur hartako eredurik baduen ... Maite 
zattut .. ematen jarraitzen duzulako, gorrotoa- . 
ren ezkutalekuak ezabatuz . • 

Hotela 

Asteburu pasa 
bi lagunentzat 

Bittiria kalea, 24 
Lesaka, NAFARROA 

Museoa 

2 harpidedunentzat 
bina sarrera 

